
DIKELETŠO TŠA GO BOLOKA MEETSE

Ka serapaneng
Ka mehla nošetša dibjalo tša gago e sa le ka mesong goba mantšiboa, ge thempereitšha e le fase. Magareng ga 10:00 le 15:00 
motho a ka lahlegelwa ke 90% ya meetse ka go  moyafala.

Nako le nako ge o bediša lee, boloka meetse ao go a šomiša ge a fodile go dibjalo tša gago tša ka gae. Di tla holega go diphepo 
tšeo di tšwago go dikgapetša tša mae.

Tsepelela go dibjalo tša tlhago le tšeo di sego tša tlhago ya mo gae tšeo di sa šomišego meetse (e sego dibjalo tšeo di 
tlhaselago tšeo e sego tša mo gae).

Bea dibjalo ka dihlopha go ya ka dinyakwa tša meetse le go di petela go di dikologa.

O se nošetše dirapana nako le nako eupša o di nošetše gabotse. Ge o šomiša lethompo o ka šomiša tekano ya dilitara tše 30 
tša meetse ka motsotso.

Tloša dibjalo tšeo di tlhaselago mo lefelong la gago.

Meetse ao a tšwago mo tlhakeng ya ntlo a ka ba le mohola ge a lotilwe ka ditankeng, go tlo šomišwa go nošetša dirapana.

Šomiša “meetse a masehla” – meetse ao a  šomišitšwego go tšwa dipafong, metšheneng ya go hlatswa le methopong ye 
mengwe ye e bolokegilego – go nošetša serapana sa gago.

Ka gae/mafelong a kgwebo
Tswalela thepe ge o hlapa sefahlego, meno le ge o kota.
Go šawara metsotso e mehlano ka letšatši, go na le go hlapa ka pafong, go tla 
šomiša tee-tharong ya meetse ao a šomišwago go hlapa ka pafong, go bolokwa 
tekano ya dilitara tše 400 ka beke.
Go šawara go ka šomiša tekano ya dilitara tše 20 tša meetse ka motsotso. 
Ge o kgetha go hlapa ka pafong, o se ke wa tlatša pafo. 
Go hlapa ka pafo go ka šomiša meetse a ka bago dilitara tša magareng ga 80 le 150 mo 
pafong e tee ya ge o hlapa.

Šomiša dihlogwana tša šawara tša go ntšha meetse ka go nanya, dithoilete tšeo di nago 
le mekhenikale wa go šoma ka bobedi ge o goga le metšhene ya go hlatšwa yeo e nago le 
bokgoni bja go boloka meetse.
Diketlele di se ka tša tlatšwa go fihla molomong gomme go tšhelwe meetse ao a lekanego 
dinyakwa tša gago. Se se tla fokotša tefo ya mohlagase wa gago.
O se ke wa tlatša kudu diswari tša go swana le dipitša tša go apea, ka ge se se tla dira gore go 
šomišwe mohlagase o montši go ruthetša meetse.
Go fokotša tšhomišo ya meetse ya thoilete ya gago go ka boloka 20% ya palomoka ya tšhomišo ya 
meetse. Se se ka dirwa ka go nokela lepotlelo la senwamaphodi sa dilitara tše 2, le tladitšwe ka mee-
tse gomme go noketšwe santa e nnyane go oketša boima, gomme la nokelwa ka go tanka ya meetse a 
thoilete. 
Lokiša ntlwana ya boithomelo yeo e dutlago e sego fao e tla senya dilitara tše di ka bago 100 000 tša 
meetse ka ngwaga.
Efoga go goga ntlwana ya boithomelo ge go sa hlokege. Lahlela dipampiri tša go mina, dikhunkhwane le 
ditlakala tše dingwe ka selahlela ditlakaleng go na le ka ntlwaneng  ya boithomelo. Nako le nako ge o goga 
ntlwana ya boithomelo, o šomiša dilitara tše 12 tša meetse.
Šomiša  “meetse a masehla” – meetse ao a šomišitšwego go tšwa dipafong, metšheneng ya go hlatswa le metho-
pong ye mengwe ye e bolokegilego – go ka goga ntlwana ya boithomelo ya gago.
O se ke wa tlatša kudu goba wa hlatšwa kudu letamo la gago la go thuma.
Šomiša kgamelo go na le lethompo go hlatswa koloi ya gago. Ge o swanetše go šomiša lethompo, šomiša segaši 
seo se kgonago go ka tswalega magareng ga go gaša koloi. Go šomiša lethompo la go nošetša go ka šomiša 
dilitara tše di ka bago 30 tša meetse ka motsotso.
O seke wa tšhela pente goba dikhemikhale ka tereining.
Balemi ba swanetše go kgonthišiša gore ba bea dibolaya-dikhunkhwane tša bona tše di nago le mpholo kgole le 
methopo ya meetse le meedi.
Difeme di swanetše go hlokomela gore di lokollago mekhuri le dimethale tše dingwe tše bogale ka meetseng a 
ditšhila.
Batho ba swanetše go hlokomela go se šomiše dinoka goba mabopo a dinoka bjalo ka thoilete.


